Nafarroako Parlamentuko Mahaiak, 2017ko irailaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Carlos Gimeno Gurpegui jaunak aurkeztutako galdera, antzerki amateurrari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2017ko irailaren 25ean
Lehendakaria: Ainhoa Aznárez Igarza
GALDERAREN TESTUA
Nafarroako Alderdi Sozialista talde parlamentarioari atxikita dagoen Carlos Gimeno Gurpegui jaunak, Legebiltzarreko Erregelamenduak ezarritakoaren babesean, honako galdera hau egiten du, Gobernuko Lehendakariak Osoko Bilkuran ahoz erantzun dezan:
Antzerki amateurreko federazioak egiten duen lana ate nagusietako bat da Nafarroako gizartearen zati handi bat antzerkigintzara hurbiltzeko, dela ikusle modura, dela antzezlanaren munduan sartzen direnei aukerak eskaintzen dizkielako. Antzerki amateurra, nahiz eta eginkizun sozial garrantzitsu bat betetzen duen, prestatze-fasean dagoen 2019-2023 aldirako Kulturaren Plan Estrategikotik bazter gelditu da.
Kultura, Kirol eta Gazteriako kontseilaria bat al dator “mehatxu” kalifikazioarekin? Haren ustez, antzerki amateurrak antzerkiaren sektorea “pobretu” egiten al du?
Iruñean, 2017ko irailaren 15ean
Foru parlamentaria: Carlos Gimeno Gurpegui
